
klare, rechtschaffene Lehre vnd Bekentnif3 Lutheri vom Abendmal des Herrn
vnd von den Artickeln, so dieser controuersiae anhengig, in diesen Kirchen
einhellig, deutlich vnd auBtrucklich affirmatiue et negatiue'> wieder alle
Sacramentierische jrthumb gefuret vnd getrieben werde. Vnd wollen solch
vnser Bekentnil3 einfeltig, schlecht'* vnd recht, mit geburlicher Christlicher
bescheidenheit thun, niemand zu liebe oder leide, sondern nur allein der
lieben Warheit zu stewr!> vnd der in Augustana confeBione verworffener vnd
aullgesetzter Sacramentschwermerey zuwieder.

Wollen derhalben anfenglich anzeigen vnd erweisen, das es in diesem streit
im grunde vmb nichts anders dann darumb zu thun sey, das die newe Theo-
logi den Caluinismum in die Kirchen der AugBpurgischen Konfession vnter
einem frembden schein gern einschieben vnd eindringen woéllen. Darnach
wollen wir wiederholen Lutheri Lehr vnd meinung, dazu sich die Kirchen
vnd Stende der AugBpurgischen Confession bildaher allzeit bekennet haben

vom Abendmal des Herrn, von der Personlichen vereinigung beider Naturen 3

in der Person Christi, von der Himelfart Christi vnd seinem sitzen zur rech-
ten Gottes, vnd wollen in einem jeden Artickel die Antithesin jrriger falscher
meinung, so der reinen gesunden Lehr zuwieder vnd entgegen, ausdrucklich
setzen vnd verwerffen vnd, wofur sich ein jeder Christ in diesem certamine!'®
huten soll, trewlich warnen.

[A 4r:] Das es in diesem gegenwertigen streit warhafftig vnd im grund
des Caluinismi halben zu thun sey

Das ist: Ob der Leib vnd das Bluth Christi auch warhafftig vnd wesentlich
hienieden bey vns auff Erden in dieser sichtbaren Welt, da das Abendmal
des Herrn nach seiner einsetzung gehandelt wird, gegenwertig sey?

Es ist ein Regula® der alten Sophisten, wenn man in bawfelligen, bosen
sachen nicht gleich zugehen vnd geradezu antworten will, das man dieweil
von andern sachen vnd hendeln!” ein grofl geschrey machen soll, damit des
Heupthandels vergessen werde. Also macht man jetzundt ein groB3, lang Re-
gister von allen alten Ketzereyen, welche doch in diesen Kirchen je vnd all-
wege auBdrucklich vnd 6ffentlich verworffen sind vnd auch noch verdampt
werden. Aber von der Zwinglischen vnd Caluinischen Sacramentschwerme-
rey, das ist Von der gegenlehre, welche im 10. Artickel in Augustana

2 In allen Drucken durch Versalien hervorgehoben.

3 in positiv begriindender und negativ widerlegender Weise.
4 schlicht, einfach.

15 zu nutze, zur Hilfe.

16 Streit.

7 Angelegenheiten, Streitigkeiten.





